
ᐊᒃᓱᕈᕐᓇᕈᑕᐅᖏᓐᓇᕐᓂᖏᑦ ᐱᓇᓱᐊᕐᓂᖅ ᓇᓕᖃᒌᑦᑎᐊᖅᑐᓂᒃ ᑕᒪᐃᓐᓂᒃ ᐊᖏᕈᑎᒃᓴᖃᖁᔨᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓂᒃ ᓱᓕ 
ᑲᔪᓯᕗᖅ. ᐅᒃᐱᕐᓇᑦᑎᐊᖏᓚᓪᓗᓐᓃᑦ ᐊᓯᖏᓐᓂᒃ ᑐᓴᒐᒃᓴᓂᒃᓯᓚᐅᕈᓐᓃᕐᓂᖅᐳᑦ ᑕᐃᒪᖓᓂᒃ ᒫᔾᔨ 2020-ᒥ. ᑭᓯᐊᓂ ᐃᓱᒪᒋᓪᓗᒍ ᑕᒪᓐᓇ 
ᓄᓇᕐᔪᐊᓕᒫᒥ ᐊᐃᑦᑐᖅᑕᐅᕙᓕᐊᓚᐅᖅᑐᖅ ᓄᕙᖕᓇᕐᔪᐊᖅ-19 ᐊᒻᒪᓗ ᐊᒃᓱᕈᑕᐅᖃᑕᕐᓂᖏᑦ ᓄᓇᕗᒻᒥ ᐃᖃᓇᐃᔭᖅᑏᑦ ᔪᓐᓂᐊᒃᑯᖏᓐᓄᑦ 
ᐃᓚᓕᐅᑎᓯᒪᔪᓄᑦ, ᒐᕙᒪᒃᑯᑦ ᐃᓄᓕᒫᖅᓯᐅᑎᓂᒃ ᐱᔨᑦᑎᕋᐃᔩᑦ ᑲᑐᔾᔨᖃᑎᒌᖏᑦ ᐅᑭᐅᖅᑕᖅᑐᒥ/ᓄᓇᕗᒻᒥ ᐃᖃᓇᐃᔭᖅᑏᑦ 
ᔫᓐᓂᐊᒃᑯᖏᓐᓂ ᑲᑐᔾᔨᖃᑎᒌᑦ ᐊᖏᕐᑲᑎᒌᒐᓱᐊᖅᑎᖏᑦ ᐅᖃᖃᑎᖃᕆᐊᓕᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐱᓕᕆᔨᐅᔪᓂᒃ 
ᑐᑭᓯᓂᐊᕐᕕᐅᓂᕐᒧᑦ ᑲᑎᒪᔪᒪᓇᔭᕐᒪᖔᑦ, ᐃᓕᑕᕆᔭᐅᒻᒪᒪᕆᖏᑦᑐᓂᒃ, ᒪᓕᒐᖅᑎᒍᑦ ᐊᑭᕋᖅᑐᕈᑕᐅᑦᑕᐃᓕᒪᔾᔪᑎᓂᒃ* ᐊᑐᕐᓗᑎᑦ 
ᐊᖀᖃᑎᒌᒐᓱᐊᕈᓐᓇᕐᒪᖔᑕ ᒪᓐᓇᐅᔪᖅ ᓯᕗᕙᖅᐸᓪᓕᐊᔪᓐᓇᐃᓕᓯᒪᓂᖏᓐᓂᒃ ᐊᖏᖃᑎᒌᒐᓱᐊᕈᓐᓇᕐᓂᕐᒥᒃ. ᓄᓇᕗᑦ ᒐᕙᒪᒃᑯᖏᑦ 
ᐊᖏᕈᑎᖃᓚᐅᖅᑐᑦ ᐊᖏᖃᑎᒌᒐᓱᐊᖅᑎᑦ ᐱᓕᕆᖃᑎᖃᕈᒪᓂᖏᓐᓂᒃ, ᑕᐃᒃᑯᐊᓗ ᑲᑎᒪᓚᐅᖅᑑᑦ ᐃᓚᒌᖅᓱᖅᑐᑦ ᐅᖓᓯᒃᑐᒻᒥᒃ ᑕᒫᓂ ᔪᓐ 
3-ᒥ ᐊᒻᒪᓗ 4-ᒥ, 2020. ᑕᒪᒃᑯᐊ ᐅᖃᖃᑎᒌᒐᓱᐊᕈᑎᒋᓚᐅᖅᑕᖏᑦ ᒪᓕᒐᖅᑎᒍᑦ ᐊᑭᕋᖅᑐᕈᑕᐅᑦᑕᐃᓕᒪᓪᓗᑎᒃ, ᑲᔪᓯᑦᑎᐊᓚᐅᓐᖏᑦᑐᑦ. 
ᐊᖏᖃᑎᒌᒐᓱᐊᖅᑎᒋᔅᓯ ᓱᓕ ᐱᓇᓱᐃᓐᓇᓚᐅᖅᑐᑦ ᐱᒻᒪᕆᐅᔪᓂᒃ ᐅᖃᐅᓯᖃᕋᓱᐊᓂᖅ ᑕᐃᒃᑯᓂᖓ ᓱᓕ ᑐᑭᑖᕈᑕᐅᓯᒪᖏᓂᖏᓐᓂᒃ, 
ᐊᖏᕈᑎᓂᒃ ᓴᕿᑎᑦᑎᔪᒪᓂᕐᒧᑦ. ᑕᒪᒃᑯᐊ ᑲᒪᒋᔭᐅᖃᑦᑕᖅᓯᒪᕗᑦ ᑕᒪᐃᓐᓂᑦᑎᐊᖅ ᐊᖏᖃᑎᒌᓕᕈᓐᓇᕐᓂᕐᒧᑦ ᑲᑎᒪᖃᑦᑕᕐᓂᖏᓐᓂᒃ - 
ᐃᓕᑕᕆᔭᐅᓯᒪᔪᓂᒃ ᐊᒻᒪᓗ ᐃᓕᑕᕆᔭᐅᓯᒪᖏᓐᓂᖅᓴᓂᒃ. ᐃᓱᒪᒋᔭᐅᓗᐊᓚᐅᖅᑐᑦ ᑕᐅᑐᒐᕆᔭᐅᓗᑎᒃ ᒪᑯᐊ:  

• ᐃᖃᓇᐃᔭᖅᑏᑦ ᐊᑭᓕᐅᓯᐊᖅᑖᕆᕙᒃᑕᖏᑦ; 
• ᓄᓇᕗᒻᒥᐅᑕᐅᓂᕐᒧᑦ ᐅᑭᐅᖅᑕᖅᑐᕐᒥ ᐊᑭᑐᔪᕐᒥᐅᑕᐅᓂᕐᒧᑦ ᐃᑲᔫᑏᑦ, ᐊᒻᒪᓗ 
• ᐊᖏᕐᕋᒥ ᐋᓐᓂᖅᑕᐅᓯᒪᓂᕐᒧᑦ ᓄᖃᖓᑲᐃᓐᓇᖃᑦᑕᕈᓐᓇᕐᓂᖅ ᐃᖃᓇᐃᔮᕐᒥᒃ.  

 
ᒪᕐᕉᒃ ᐅᓪᓘᒃ ᑭᖑᓂᐊᒍᑦ, ᓇᓗᓇᕈᓐᓃᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑦ ᐅᖃᐅᓯᖃᕈᒫᔾᔮᖏᓂᖏᑦ ᑕᒻᒪᒃᑯᓐᓂᖓ ᐃᓱᒪᓘᑕᐅᓂᖏᓐᓂᒃ 
ᐅᕝᕙᓗᓐᓃᑦ ᑭᒡᒐᖅᑐᐃᔨᒋᔭᔅᓯ ᐱᒻᒪᕆᐅᑎᑦᑎᓗᑎᒃ ᐱᓇᓱᐊᖅᓯᒪᓂᖏᓐᓂᒃ ᓇᓕᒧᒌᒃᑎᑕᐅᓂᕐᒧᑦ ᐊᖏᕈᑕᐅᓇᔭᖅᑐᓂᒃ, 
ᓱᕋᐃᔭᐅᔪᓐᓇᖁᓪᓗᒋᑦ ᑕᒪᒃᑯᓂᓕᖓ ᐊᔪᓕᕈᑕᐅᓯᒪᓂᖏᑦ ᑐᑭᓕᐅᕈᑕᐅᔪᓐᓇᕐᓂᖅ. ᐊᖏᖃᑎᒌᒐᓱᐊᖅᑎᐅᔪᑦ ᐃᓕᔅᓯᓐᓄᑦ 
ᑐᑭᓯᐅᒪᓚᐅᖅᑐᑦ ᓄᖃᖓᑲᐃᓐᓇᕐᕕᐅᔭᕆᐊᖃᕐᓂᖏᓐᓂᒃ ᓴᑐᐃᓯᒪᑲᓚᐅᕐᓗᑎᒃ ᑕᒪᒃᑯᓇᖓᑦ ᒪᓕᒐᖅᑎᒍᑦ 
ᐊᑭᕋᖅᑐᕈᑕᐅᑦᑕᐃᓕᒪᔾᔪᑎᓂᒃ ᐅᖃᐅᓯᐅᓂᖏᓐᓂᒃ ᓄᓇᕗᑦ ᒐᕙᒪᖏᓐᓄᑦ. 
 
ᐃᓕᔅᓯᓐᓂᒃ ᑭᒡᒐᖅᑐᐃᔩᑦ ᐃᓕᔅᓯᑎᑦᑐᑦᑎᐊᖅ ᑕᖃᓯᒪᓕᖅᑐᑦ ᑭᖑᕙᕆᐊᖅᑕᐅᖃᑦᑕᐃᓐᓇᕐᓂᖏᓐᓂᒃ ᓈᒪᔪᓂᒃ ᑕᒪᐃᓐᓄᑦ 
ᐊᖏᕈᑕᐅᔪᓐᓇᕋᔭᖅᑐᔮᖅᑐᓂᒃ, ᖃᐅᔨᒪᓇᕐᓂᐊᕐᒪᑦ ᐅᓗᕆᐊᓇᖅᑐᒦᔾᔮᖏᓂᖏᓐᓄᑦ ᑕᒪᑐᒪᓂ ᓇᓗᓇᖅᑐᐊᓗᖕᒦᓂᑎᓐᓂ. 
ᑕᐃᒪᐃᑲᓗᐊᖅᑎᓪᓗᒍ ᐅᓐᓃᑦ, ᐊᖏᕈᑎᑖᕈᓐᓇᕐᓂᐊᕈᑦᑕ ᓈᒻᒪᖕᓂᐊᖅᑐᓂᒃ, ᐱᓕᕇᓐᓇᕆᐊᖃᕐᓂᐊᖅᑐᒍᑦ ᐱᔪᓐᓇᖅᑎᑦᑎᓗᑕᓗ 
ᓄᓇᕗᒻᒥ ᐃᖃᖅᑐᐃᕕᖕᒥᒃ ᒪᓕᒐᓕᐅᖁᔨᓂᖅ ᓄᓇᕗᒻᒥ ᐃᖃᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᒃ ᒪᓕᔅᓯᒪᓐᖏᓂᕐᒧᑦ ᒪᓕᒐᖅᑎᒍᑦ 
ᐱᓕᕆᐊᕆᔭᕆᐊᓕᖏᓐᓂᒃ ᐊᐃᕙᖃᑎᖃᑦᑎᐊᕐᓗᑎᑦ ᐊᖏᕈᑎᓕᐅᕋᓱᐊᖅᓯᒪᓐᖏᓂᖏᓐᓄᑦ ᓄᓇᕗᑦ ᒐᕙᒪᒃᑯᑦ. ᑕᒪᒃᑯᐊ ᐊᑯᓂ 
ᑲᒪᒋᔭᐅᔭᕆᐊᖃᕐᒪᑕ. ᑕᐃᒫᑦᓴᐃᓐᓇᖅ, ᖃᓄᑐᑐᐃᓐᓇᕐᓂᒃ ᑐᓴᒐᒃᓴᓂᒃᑕᐅᕙᖕᓂᐊᖅᑐᑦ ᐃᖃᖅᑐᐃᕕᖕᓂᒃ ᑲᔪᓯᑎᑕᐅᔪᓂᒃ ᐊᑐᖅᑕᐅᔪᓂᒃ, 
ᐊᓯᖏᓐᓂᒡᓗᓐᓂᑦ ᐱᔾᔪᑎᖃᖅᑐᓂᒃ ᑐᓴᐅᒪᔭᐅᔭᕆᐊᓕᖕᓂᒃ, ᐃᓕᔅᓯᓐᓄᑦ ᑐᓴᒐᒃᓴᓕᐊᕆᔭᐅᑲᐅᑎᒋᕙᖕᓂᐊᖅᑐᑦ ᐊᔪᕐᓇᕈᓐᓃᑐᐊᖅᐸᑦ.  
  
*ᑕᐃᒃᑯᐊ ᑕᐅᔭᐃᕙᒃᑐᑦ ᒪᓕᒐᖅᑎᒍᑦ ᐊᑭᕋᖅᑐᕈᑕᐅᑦᑕᐃᓕᒪᔾᔪᑏᑦ ᐊᑐᖅᑕᐅᓗᑎᒃ ᑲᑎᒪᓂᕆᔭᐅᕙᒃᑐᑦ ᐱᔾᔪᑎᖃᓲᖑᔪᑦ ᐱᓕᕆᖃᑎᒌᒌᐊᖃᕐᓂᖏᓐᓄᑦ 
ᐊᑲᐅᖏᓕᐅᕈᑕᐅᔪᓂᒃ ᐋᖀᖃᑎᒌᒐᓱᐊᕈᑕᐅᔪᓐᓇᕐᓂᕐᒧᑦ, ᐊᖏᕈᑎᓂᒃ ᓴᕿᑎᑦᑎᔪᓐᓇᖅᓯᓂᐊᕋᒥᒃ, ᐊᒻᒪᓗ ᒪᓕᒐᓕᕆᓂᕐᒧᑦ ᐅᖃᐅᔾᔨᒋᐊᖅᑎᖏᑦ 
ᐅᖃᓪᓚᖕᓂᐊᕐᒪᑕ ᐃᓱᒪᖅᓱᕐᓗᑎᒃ, ᐊᒻᒪᓗ ᐃᓚᖏᓐᓂᒃ ᐱᔪᒪᔭᐅᓯᒪᔪᓂᒃ ᓴᒃᑯᐃᓚᐅᓪᓚᕋᑦᑕᕈᓐᓇᖅᓱᑎᒃ, ᖃᐅᔨᒪᓗᑎᒃ ᐅᖃᐅᓯᖏᑦ ᐊᑐᖅᑕᖏᑦ 
ᐊᑐᖅᑕᐅᓂᕐᓗᒃᑕᐅᔪᓐᓇᔾᔮᖏᒻᒪᑕ ᑭᖑᓂᐊᒍᑦ ᐃᖃᖅᑐᐃᕕᒃᑰᖅᑎᑕᐅᓗᑎᒃ, ᑕᐃᒃᑯᐊ ᐊᖏᖃᑎᒌᒐᓱᐊᕐᓂᖏᑦ ᑎᑭᐅᑎᔪᓐᓇᐃᓕᐅᖃᒍᑎᒃ 
ᐊᖏᕈᑎᓕᐅᕈᓐᓇᕐᓂᖅ. 
 
ᐊᑕᐅᓯᐅᖃᑎᒌᖕᓂᕐᒧᑦ,  

ᑖᒃᑯᐊ PSAC-North−ᑯᑦ/NEU-ᑯᓪᓗ ᐊᖏᖃᑎᒌᒐᓱᐊᖅᑎᖏᑦ 
 
ᓅᓪ ᑳᓕᓐᔅ; ᓴᐃᒪᓐ ᑐᐊᕆᐊᓐ; ᓕᓐᑕ ᕼᐊᓐᑐ; ᕉᑎ ᑲᓗᕋᖅ; ᐄᑉ ᖃᒪᓂᖅ; ᕆᒃ ᕌᐳᑦᔅ; ᐅᐃᓕᔭᒻ ᐱᐅᓪ ᐸᓄᓪ (ᓄᓇᕗᒻᒥ 
ᐃᖃᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᔪᓐᓂᐊᓐᑯᑦ ᐊᖓᔪᖅᑳᖓᑦ); ᑎᐅᕋᓐ ᐸᑦᓯᐅᓂ PSAC-ᑯᑦ ᖃᐅᔨᓴᖅᑎᖓᑦ), ᐊᒻᒪᓗ ᔮᓐ ᔫᔅᑎᔅ (PSAC-
ᑯᑦ ᐊᖏᖃᑎᒌᒐᓱᐊᖅᑎᖓᑦ).  

